
ᓇᓗᓇᐃᔭᐅᑎᑦ  

 

ᑐᕌᒐᕆᔭᐅᔪᑦ: 

ᓄᓇᓕᖕᓂ ᒪᓕᒐᓕᕆᔨᒃᑯᑦ ᐱᔪᓐᓇᕐᓂᖃᑦᑎᑦᑎᕗᑦ ᓄᓇᕗᒥᐅᓂᒃ ᐃᓅᓯᐅᑉ ᐃᓗᐊᒍᑦ ᖃᐅᔨᓴᖅᑕᐅᖁᓪᓗᒍ ᑭᓱ ᐱᔾᔪᑕᐅᒻᒪᖔᑦ 

ᐱᕋᔭᖃᑦᑕᓂᕐᒧᑦ, ᖃᓄᕐᓗ ᑕᒪᓐᓇ ᐋᖅᑭᒋᐊᕈᓐᓇᕐᒪᖔᑦ ᐊᒻᒪᓗ ᐱᓕᕆᐊᖑᓗᓂ ᐱᕋᔭᖃᑦᑕᕐᓂᖅ. ᑐᙵᕕᖃᖅᐳᒍᑦ ᐃᓄᐃᑦ 

ᐱᒻᒪᕆᐅᒋᔭᖏᓐᓂᒃ ᐊᒻᒪᓗ ᐋᖅᑭᓱᐃᔾᔪᓯᕐᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᑐᙵᕕᒋᔭᖏᓐᓂᒃ. ᐊᑐᐃᓐᓇᐅᑎᑦᑎᓲᖑᕗᒍᑦ 

ᐊᑐᖅᑕᐅᖔᕈᓐᓇᖅᑐᓂᒃ ᐱᕋᔭᒃᑐᓂᒃ ᐃᖅᑲᖅᑐᐃᕕᓕᕆᔾᔪᑎᓂᒃ ᐃᓚᐅᑎᑉᐸᒃᖢᑎᒍᑦ ᓄᓇᓖᑦ ᐱᕋᔭᖕᓂᒃᑯᑦ ᐊᒃᑐᖅᑕᐅᓯᒪᔪᑦ. 

ᐱᓕᕆᐊᕆᔭᕗᑦ ᐃᓚᐅᑎᑦᑎᒻᒪᑦ ᐊᑕᖐᔪᒥᒃ ᐱᕋᔭᒃᑕᐃᓕᒪᑎᑦᑎᓂᕐᒥᒃ ᐊᒻᒪᓗ ᐃᓗᐊᖏᓪᓕᐅᕈᑕᐅᔪᓂᒃ ᐋᖅᑭᒃᓱᐃᓇᓱᐊᕐᓂᕐᒥᒃ 

ᐃᓄᐃᑦ ᐊᑲᐅᓂᖅᓴᒃᑯᑦ ᐃᓅᓯᖃᕈᓐᓇᖁᓪᓗᒋᑦ, ᐃᓚᒌᓪᓗ ᐊᒻᒪᓗ ᓄᓇᓖᑦ ᐊᑦᑕᓇᖅᑐᒦᖏᓪᓗᑎᒃ. 

 

ᓇᓗᓇᐃᒃᑯᑕᖏᑦ ᐊᒻᒪ ᑐᑭᖏᑦ: 

ᑐᐊᕕᕐᓇᖅᑐᒃᑯᑦ ᓴᐳᔾᔭᐅᖁᔭᐅᔪᑦ (EPO):  ᑎᓕᓯᔾᔪᑕᐅᔪᖅ ᑎᑎᕋᖅᓯᒪᓂᓕᒃ 7 ᒪᓕᒃᖢᒍ ᐃᓚᒌᓂᒃ 

ᐋᓐᓂᖅᓯᕆᑎᑦᑕᐃᓕᓂᕐᒧᑦ ᐱᖁᔭᖅ  (FAIA) ᑎᓕᔭᐅᓯᒪᔪᓂᒃ ᐃᖅᑲᖅᑐᐃᔨᕋᓛᓂᒃ (JP) ᐃᖅᑲᖅᑐᐃᔨᕋᓛᑦ ᓈᒻᒪᒃᓴᕌᖓᑕ 

ᐅᑯᓂᖓ:  

a) ᐃᓚᒌᓂᒃ ᐋᓐᓂᖅᓯᖅᑕᐅᔪᖃᕐᓂᕌᖓᑦ  

b) ᑖᒃᑯᓇᙵᑦ ᐃᓚᒌᓂᒃ ᐋᓐᓂᖅᓱᖅᑕᐅᓯᒪᔪᖅ ᐋᓐᓂᖅᓱᖅᑕᐅᒃᑲᓐᓂᑐᐃᓐᓇᕆᐊᖃᖅᐸᑦ, ᐱᒋᐊᖅᑕᐅᒃᑲᓐᓂᕐᓗᓂ 

ᐅᕝᕙᓘᓐᓃᑦ ᐋᓐᓂᖅᓱᖅᑕᐅᒃᑲᓐᓂᕐᓗᓂ  

c) ᐱᔾᔪᑎᒋᓗᒋᑦ ᐱᕐᔪᐊᖑᓂᖓ ᑐᐊᕕᕐᓇᕐᓂᖓᓘᓐᓃᑦ, ᐃᓄᒃ ᓴᐳᔾᔭᐅᓯᒪᒋᐊᖃᓯᑲᐅᑎᒋᓗᓂ  

d) ᐃᓚᒌᓂᒃ ᐋᓐᓂᖅᓯᕆᖃᑦᑕᐅᑎᖃᑦᑕᖅᐸᑕ  

ᑐᐊᕕᕐᓇᖅᑐᒃᑯᑦ ᓴᐳᔾᖁᔭᐅᔪᑦ ᑕᕝᕙᙵᔅᓴᐃᓐᓇᖅ ᓴᐳᔾᔭᐅᓯᒪᔭᕆᐊᖃᒃᓗᑎᒃ ᐃᓚᖏᓐᓂᒃ 

ᐋᓐᓂᖅᓯᖅᑕᐅᔭᕆᐊᖃᕈᓐᓃᖅᑎᑕᐅᓗᑎᒃ ᐃᒪᐃᑦᑕᕌᖓᑕ ᐃᑲᔪᖅᑕᐅᔭᕆᐊᓕᒃ ᑐᐊᕕᕐᓇᖅᑑᓗᓂ ᐊᑦᑕᕐᓇᖅᑐᓪᓗ 

ᓴᖅᑭᑐᐃᓐᓇᕆᐊᖃᖅᐸᑕ.  

ᓄᓇᓕᖕᓂ ᑎᓕᓯᔾᔪᑕᐅᓯᒪᒃᐸᑦ (CIO):  ᑎᓕᓯᔾᔪᑕᐅᔪᖅ ᑎᑎᕋᖅᓯᒪᓂᓕᒃ 17 ᒪᓕᒃᖢᒍ ᐃᓚᒌᓂᒃ ᐋᓐᓂᖅᓯᕆᑎᑦᑕᐃᓕᓂᕐᒥᒃ 

ᐱᖁᔭᖅ ᑎᓕᔭᐅᓯᒪᔪᓂᒃ ᐃᖅᑲᖅᑐᐃᔨᕋᓛᓂᒃ ᐅᑯᓂᖓ ᓈᒻᒪᒃᓴᕌᖓᑕ:  

a) ᐃᓚᒌᓂᒃ ᐋᓐᓂᖅᓯᖅᑕᐅᔪᖃᕌᖓᑦ 

b) ᓈᒻᒪᒃᑳᖓᑦ ᑎᓕᓯᔾᔪᑕᐅᒋᐊᒃᓴᖅ  

c) ᐃᓚᒌᓂᒃ ᐋᓐᓂᖅᓯᕆᖃᑦᑕᐅᑎᖃᑦᑕᖅᐸᑕ  

ᓄᓇᓕᖕᓂ ᑎᓕᓯᔾᔪᑏᑦ ᐱᓇᔪᒃᑕᐅᔪᓐᓇᖅᑐᑦ ᐃᓄᖕᓄᑦ ᐃᓚᒥᖕᓂ ᐋᓐᓂᖅᓱᖅᑕᐅᖃᑦᑕᖅᑐᓄᑦ, ᐋᓐᓂᖅᓱᖅᑕᐅᕙᒃᑲᓗᐊᕐᓗᑎᒡᓗ 

ᐃᓚᒥᓃᖏᓐᓇᕈᒪᔪᓄᑦ. ᓄᓇᓕᖕᓂ ᑎᓕᓯᔾᔪᑏᑦ ᑐᕌᖓᔪᓐᓇᖅᐳᑦ ᑐᐊᕕᕐᓇᙱᑦᑑᒐᓗᐊᓄᑦ ᐱᔾᔪᑕᐅᓕᖅᐸᒃᑐᓄᑦ ᐃᓄᐃᑦ 

ᓴᖅᑭᑦᑎᔪᓐᓇᖁᓪᓗᒋᑦ ᐱᔾᔪᑕᐅᓕᖅᐸᒃᑐᓂᒃ ᐋᓐᓂᖅᓯᕆᓂᕐᒧᑦ, ᐃᓅᓯᓕᕆᔭᐅᕙᒡᓗᑎᒡᓗ ᐊᒻᒪ/ᐅᕝᕙᓘᓐᓃᑦ 

ᐃᓕᓐᓂᐊᖅᑎᑕᐅᕙᒡᓗᑎᒃ.  

ᐃᓕᖅᑯᓯᕆᔭᐅᔪᒃᑯᑦ ᐃᓄᓯᓕᕆᔭᐅᓂᖅ: ᐃᓐᓇᕐᒥᒃ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᒥᒃ ᐱᓕᕆᖃᑕᐅᖃᑦᑕᕐᓂᑯᒥᒃ 

ᓄᓇᖅᑲᑎᒋᔭᐅᔪᒥᒃ. ᐊᑕᐅᓯᐅᙱᑦᑐᓐᓇᖅᑐᖅ ᓇᓗᓇᐃᖅᑕᐅᓯᒪᓗᑎᒃ ᐱᓕᕆᔨᑦ ᓇᓕᐊᖕᓄᑐᐃᓐᓇᖅ ᑕᒪᐃᓐᓄᓪᓘᓐᓃᑦ 

ᐱᓇᔪᒃᑐᓄᑦ ᑲᒪᒋᔭᐅᔭᕆᐊᓕᐅᓪᓗᓐᓃᑦ ᐃᓚᖏᓐᓂᒃ.   

ᑎᓕᓯᔾᔪᑕᐅᔪᖅ ᐊᓯᔾᔨᖅᑕᐅᓂᖓ: ᐊᓯᔾᔨᖅᑐᖃᕆᐊᖃᕐᓂᖅᐸᑦ ᖃᓄᐃᓕᖓᓂᕆᔭᐅᔪᒥᒃ ᐱᓇᔪᒃᑐᒧᑦ ᐊᒻᒪ/ᐅᕝᕙᓘᓐᓃᑦ 

ᑲᒪᒋᔭᐅᔭᕆᐊᓕᖕᒧᑦ, ᐱᓇᔫᑦ ᐊᓯᔾᔨᕈᑎᒃᓴᖅ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᖁᔭᐅᔪᒥᒃ ᓇᒃᓯᐅᔾᔨᔪᖃᑐᐃᓐᓇᕆᐊᖃᖅᐳᖅ, ᐱᓕᕆᔨᑦ 

ᓇᒃᓯᐅᔾᔨᕝᕕᒋᓂᐊᖅᑐᑦ ᖃᐅᔨᒃᑲᖅᑕᐅᓯᒪᓗᑎᒃ, ᑎᓕᔭᐅᓯᒪᔪᓄᑦ ᐃᖅᑲᖅᑐᐃᔨᕋᓛᓄᑦ ᐃᓱᒪᓕᐅᕆᓚᐅᖅᑐᓄᑦ ᑐᐊᕕᕐᓇᖅᑐᒃᑯᑦ 

ᓴᐳᔾᔭᐅᔾᔪᑎᒥᒃ.  

ᑎᓕᓯᔾᔪᑕᐅᔪᖅ ᐊᑐᕈᓃᖅᑎᑕᐅᓂᖓ: ᐊᓯᔾᔨᖅᑐᖃᕆᐊᖃᕐᓂᖅᐸᑦ ᖃᓄᐃᓕᖓᓂᕆᔭᐅᔪᒥᒃ ᐱᓇᔪᒃᑐᒧᑦ ᐊᒻᒪ/ᐅᕝᕙᓘᓐᓃᑦ 

ᑲᒪᒋᔭᐅᔭᕆᐊᓕᖕᒧᑦ ᐱᓇᔪᒃᑐᕐᓗ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᔭᕆᐊᖃᕈᓱᒍᓐᓃᖅᐸᑦ, ᐱᓇᔫᑕᐅᔪᖅ ᐊᑐᕈᓐᓃᖁᓗᒍ 

(ᓄᖅᑲᖅᑎᑕᐅᖁᓗᒍ) ᑐᐊᕕᕐᓇᖅᑐᒃᑯᑦ ᓴᐳᔾᔭᐅᔾᔪᑎᒥᒃ, ᐱᓕᕆᔨᑦ ᖃᐅᔨᒃᑲᖅᓯᒪᓗᓂᒋᑦ, ᑐᓐᓂᖅᑯᑕᐅᑐᐃᓐᓇᕆᐊᖃᖅᐳᑦ 

ᑎᓕᔭᐅᓯᒪᔪᓄᑦ ᐃᖅᑲᖅᑐᐃᔨᕋᓛᓄᑦ ᐃᓱᒪᓕᐅᕆᓚᐅᖅᑐᓄᑦ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᖁᔨᔾᔪᑎᒥᒃ.  

ᐱᓕᕆᖃᑕᐅᓂᖅ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᔾᔪᑎᒥᒃ ᑎᓕᓯᔾᔪᑕᐅᔪᒥᒃ: ᑲᒪᒋᔭᐅᔭᕆᐊᓕᖕᒥᒃ ᑐᐊᕕᕐᓇᖅᑐᒃᑯᑦ 

ᓴᐳᔾᔭᐅᖁᔭᐅᓯᒪᔪᒥᒃ ᐃᓱᒪᓕᐅᖅᑐᖃᑐᐃᓐᓇᕆᐊᖃᖅᐳᖅ ᐅᓪᓗᑦ 21 ᖃᐅᔨᒃᑲᐃᔾᔪᑎᒥᒃ ᐱᑎᑕᐅᓚᐅᖅᑎᓪᓗᒋᑦ ᑎᓕᓯᔾᔪᑎᒥᒃ,  

ᐱᓇᔪᒍᓐᓇᖅᐳᑦ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᔾᔪᑎᒥᒃ ᓄᖅᑲᖅᑎᑕᐅᖁᔨᓗᑎᒃ. ᑲᒪᒋᔭᐅᔭᕆᐊᓕᒃ ᐱᔪᓐᓇᕐᓂᖃᖅᐳᖅ ᓱᓕᓂᕋᕈᒻᒥᒃ 

ᐱᔭᕆᐊᒃᓴᖅ (ᑎᑎᕋᕆᐊᓕᒃ 5) ᑐᓐᓂᖅᑯᑕᐅᓚᐅᖅᑐᖅ ᑎᓕᔭᐅᓯᒪᔪᑦ ᐃᖅᑲᖅᑐᐃᔨᕋᓛᓄᑦ ᐱᖃᑎᖏᑦ 

ᐃᖅᑲᖅᑐᖅᑕᐅᒋᐊᓚᐅᙱᓐᓂᖏᓐᓂᒃ. ᑲᒪᒋᔭᐅᔭᕆᐊᓕᒃ ᓱᓕᓂᕋᕈᒻᒥᒃ ᐱᓯᒪᓕᖅᐸᑦ, ᑐᓐᓂᖅᑯᑎᒋᔪᓐᓇᖅᓯᓇᔭᖅᑕᖓ ᐃᓄᖕᓂ 

ᓇᓗᓇᐃᔭᖅᑎᑦᑎᔨᓄᑦ ᓄᓇᕗᒻᒥ ᒪᓕᒐᓕᕆᔨᒃᑯᓐᓄᑦ, ᐱᓇᔪᒡᓗᓂ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᔾᔪᑎᒥᒃ ᐱᓕᕆᑎᑦᑎᖔᕋᓱᒡᓗᓂ. 

ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᔨ (CJOW) ᐊᑐᐃᓐᓇᐅᖃᑦᑕᕐᓂᐊᖅᐳᖅ ᐃᑲᔪᖅᐸᒡᓗᓂ ᑲᒪᒋᔭᐅᔭᕆᐊᓕᖕᒥ ᑖᒃᑯᐊ 

ᐱᓕᕆᐊᖑᓕᖅᑎᓪᓗᒋᑦ. ᐱᓇᔫᑦ ᐱᔭᐅᓚᐅᖅᑎᓪᓗᒍ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂ, ᑎᑎᕋᖅᑎᒥᒃ 

ᖃᐅᔨᑲᖅᑕᐅᔭᕆᐊᖃᕋᔭᖅᐳᑦ ᑲᒪᒋᔭᐅᔪᒃᓴᖅ ᐊᒻᒪ ᐱᓇᔪᒃᑐᖅ ᓇᓂ ᐱᓕᕆᐊᖑᓂᐊᕐᒪᖔᑦ, ᓇᒧᙵᖅᐸᓪᓗ 

ᐃᖅᑲᖅᑐᖅᑕᐅᓂᐅᓂᐊᖅᑐᖅ. ᐱᓇᔫᑎᑦ ᐱᓕᕆᐊᖑᖔᕐᓂᐊᖅᑎᓪᓗᒍ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᖁᔨᔾᔪᑎᑦ ᓈᓚᒃᑕᐅᓲᖑᕗᑦ 

ᐃᖅᑲᖅᑐᐃᔨᒧᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂ. ᐃᖅᑲᖅᑐᖅᑕᐅᑎᑦᑎᑎᓪᓗᒋᑦ, ᐱᓕᕆᐊᒃᓴᕆᔭᐅᓂᐊᖅᑐᖅ 

ᑲᒪᒋᔭᐅᓂᐊᖅᑐᒧᑦ ᖃᐅᔨᑎᑦᑎᓗᓂ ᑐᐊᕕᕐᓇᖅᑐᒃᑯᑦ ᑎᓕᓯᔾᔪᑎ ᐊᑐᖅᑕᐅᔭᕆᐊᖃᙱᓐᓂᖓᓂ ᑕᕝᕙᙵᔅᓴᐃᓐᓇᖅ 

ᓴᐳᔾᔭᐅᓯᒪᓕᕐᓗᓂ ᐃᓄᒃ.  

ᐃᓚᒌᓂᒃ ᐋᓐᓂᖅᓯᕆᑦᑕᐃᓕᓂᕐᒧᑦ ᐱᖁᔭᕐᒥ (FAIA) ᐱᓕᕆᔨᑦ   

ᓄᓇᓕᖕᓂ ᒪᓕᒐᓕᕆᔨᒃᑯᑦ ᐃᓚᒌᓂᒃ ᐋᓐᓂᖅᓯᕆᑎᑦᑕᐃᓕᓂᕐᒧᑦ ᐱᖁᔭᕐᒥ ᐱᓕᕆᐊᖓ ᐊᐅᓚᑕᐅᓲᖑᕗᖅ ᑕᓪᓕᒪᓂᒃ ᓄᓇᓕᖕᓂ. 

ᑕᒪᕐᒥᒡᓗ ᓄᓇᓖᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᔨᖃᖅᖢᑎᒃ ᐱᓕᕆᓲᖑᓪᓗᑎᒃ ᐱᓕᕆᖃᑎᖃᓲᖑᓪᓗᑎᒡᓗ 25−ᓂᒃ ᓄᓇᓕᖕᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᔨᓂᒃ (CJOWs), ᐊᑐᓂ ᓄᓇᓖᑦ ᐊᑕᐅᓯᕐᒥ ᐱᓕᕆᔨᖃᖅᖢᑎᒃ.  

 ᕿᑎᕐᒥᐅᓂ ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᔨᖃᖅᑐᑦ ᐃᖃᓗᒃᑑᑦᑎᐊᒥ.   

 ᑭᕙᓪᓕᕐᒥ ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᔨᖃᖅᑐᑦ ᑲᖏᖅᖠᓂᕐᒥ.   

 ᕿᑭᖅᑖᓘᑉ ᐅᐊᖕᓇᖓᓂ ᐱᓕᕆᔨᖃᖅᑐᑦ ᒥᑦᑎᒪᑕᓕᖕᒥ.   

 ᕿᑭᖅᑖᓘᑉ ᓂᒋᐊᓂ ᐱᓕᕆᔨᖃᖅᑐᑦ ᑭᙵᓂ.   

 ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᔨᖏᑦ ᑐᖅᑲᖅᑕᕐᕕᖃᖅᖢᑎᒃ ᐃᖃᓗᖕᓂ.   

 

ᓄᓇᓕᓐᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᖃᐅᔨᒪᔨᑕᐃᑦ 

ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᖃᐅᔨᒪᔨᑕᖏᑦ ᐊᐅᓚᑦᑎᔨᒋᔭᐅᕗᑦ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᖃᐅᔨᒪᔨᑕᖏᓐᓄᑦ 

ᓄᓇᓕᖕᓂ ᑲᒪᒋᔭᐅᔪᒃᓴᓂᒃ ᑲᒪᒋᔭᒃᓴᖃᖅᖢᑎᒃ ᐊᒻᒪ FAIA−ᑯᑦ ᐱᓕᕆᐊᓂᒃ ᓄᓇᓕᖏᓐᓂᒃ. ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ 

ᖃᐅᔨᒪᔨᑕᑦ ᐱᕚᓪᓕᖅᑎᑦᑎᓲᖑᕗᑦ ᖃᓄᐃᙱᑦᑎᐊᖅᑐᓂᒃ ᐊᑦᑕᕐᓇᙱᑦᑐᓂᒡᓗ ᓄᓇᓕᖕᓂ ᐱᓕᕆᖃᑎᒋᕙᒃᖢᒋᑦ ᓄᓇᓕᖕᓂ 

ᐃᖅᑲᖅᑐᐃᕕᓕᕆᓂᕐᒧᑦ ᖃᐅᔨᒪᔨᑕᕐᓂᒃ ᐱᕙᓪᓕᐊᑎᑦᑎᓇᓱᒃᖢᑎᒃ ᐱᓕᕆᑎᑦᑎᕙᒃᖢᑎᒡᓗ ᐃᓕᖅᑯᓯᕆᔭᐅᔪᒃᑯᑦ ᐊᒃᑐᐊᓂᓕᖕᓂᒃ 

ᐸᓯᔭᒃᓴᙳᖅᑎᑕᐅᓚᐅᙱᑎᓪᓗᒋᑦ ᐊᒻᒪ ᐸᓯᔭᒃᓴᙳᐊᓂᒃᓯᒪᓕᖅᑎᓪᓗᒋᑦ ᑭᐅᔾᔪᑕᐅᔪᓄᑦ ᐊᓯᔾᔨᖅᑐᓄᑦ, ᐱᕋᔭᒃᑎᑦᑎᑦᑕᐃᓕᓂᕐᒧᑦ 

ᐱᓕᕆᐊᖑᔪᒃᓴᑦ, ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᖅ, ᐊᒻᒪ ᑭᒡᒐᖅᑐᖅᑎᐅᓂᕐᒧᑦ. ᐃᖅᑲᖅᑐᐃᕕᓕᕆᔨᒃᑯᓐᓄᑦ ᖃᐅᔨᒪᔨᑕᐃᑦ 

ᐃᑲᔪᖅᓱᐃᓲᖑᕗᑦ ᐱᕙᓪᓕᐊᑎᑕᐅᔪᓄᑦ ᐊᑐᓕᖅᑎᑕᐅᔪᓄᓪᓗ ᓄᓇᓕᐅᑉ ᐃᓗᐊᓃᑦᑐᓂᒃ ᐱᒋᐊᖅᑕᐅᓯᒪᔪᓂᒃ ᐃᓚᒋᔭᐅᓪᓗᑎᒃ ᐃᓚᒌᓂᒃ 

ᐋᔩᖃᑎᒌᒃᑎᑦᑎᓂᕐᒨᖓᔪᑦ, ᐃᑲᔪᖅᐸᒃᖢᒋᑦ ᐱᕋᔭᒃᑕᐅᓯᒪᔪᑦ ᐊᒻᒪ ᐱᕋᔭᒃᑕᐃᓕᑎᑦᑎᓂᕐᒧᑦ ᐱᓕᕆᑎᑦᑎᕙᒃᖢᑎᒃ. ᖃᐅᔨᒪᔨᑕᑦ 

ᐱᓕᕆᓲᖑᓪᓗᑎᒃ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ ᐱᕙᓪᓕᐊᑎᑦᑎᑎᓪᓗᒋᑦ ᐊᒻᒪ ᐊᑐᓕᖅᑎᑦᑎᑎᓪᓗᒋᑦ 

ᐃᓐᓇᕐᓂᒃ ᐱᕋᔭᒃᑐᑦ ᐊᓯᔾᔨᖅᐸᓪᓕᐊᔪᓄᑦ, ᐃᖅᑲᖅᑐᐃᕕᓕᕆᔨᒃᑯᑦ ᓯᓚᑖᓂ ᐱᓕᕆᑎᑦᑎᕙᒃᖢᑎᒃ ᒪᒃᑯᒃᑐᓂᒃ ᐊᒻᒪ ᐱᕋᔭᒃᓯᒪᔪᓂᒃ 

ᐱᐅᓯᕚᓪᓕᕈᑎᒃᓴᓂᒃ.   

ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᖃᐅᔨᒪᔨᑕᑦ ᑲᒪᔨᐅᓲᖑᕗᑦ, ᖃᐅᔨᓴᖅᑎᐅᕙᒃᖢᑎᒃ ᐊᒻᒪ ᐃᑲᔪᖅᓱᐃᕙᒃᖢᑎᒃ ᒐᕙᒪᒃᑯᑦ 

ᐱᓕᕆᐊᖏᓐᓂᒃ FAIA−ᓕᕆᔪᓂᒃ ᐱᓕᕆᑎᓪᓗᒋᑦ ᓄᓇᓕᖏᓐᓂᒃ. ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᖃᐅᔨᒪᔨᑕᐃᑦ ᐃᑲᔪᓲᖑᕗᑦ 

ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᔨᓂᒃ (CJOWs) ᐊᐅᓚᑦᑎᔨᐅᕙᒃᖢᑎᒃ ᐱᓕᕆᑎᑦᑎᕙᒃᖢᑎᒡᓗ ᐃᓕᓐᓂᐊᖅᑕᐅᔪᒃᓴᓂᒃ ᐊᒻᒪ 

ᐃᓕᓐᓂᐊᖅᓯᓐᓈᑦ ᑲᑎᒪᑎᑦᑎᓯᓐᓈᑦ ᓄᓇᓕᐅᑉ ᐃᓗᐊᓃᑦᑐᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔭᖅᑎᓂᒃ ᐊᒻᒪ ᓄᓇᓕᖕᓂ 

ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ ᐱᐅᓯᒋᐊᖅᑎᓐᓇᓱᒃᖢᒋᑦ ᐱᔪᓐᓇᕐᓂᖏᓐᓂᒃ ᐱᓕᕆᑎᑦᑎᔪᓐᓇᕐᓗᑎᒃ ᓈᒻᒪᒃᑐᓂᒃ 

ᐱᓕᕆᐊᒃᓴᓂᒃ. ᐃᖅᑲᖅᑐᐃᕕᓕᕆᓂᕐᒧᑦ ᖃᐅᔨᒪᔨᑕᐃᑦ ᐱᓕᕆᖃᑎᒋᔭᐅᓲᖑᕗᑦ ᑐᓴᐅᒪᖃᑎᒌᒍᓯᕐᓂᒃ ᐃᖅᑲᖅᑐᐃᕕᓕᕆᓂᕐᒧᑦ 

ᐱᓕᕆᔨᓂᒃ, ᐸᓖᓯᒃᑯᓐᓂ, ᒐᕙᒪᒃᑯᑦ ᐸᓯᔭᒃᓴᖅᓯᐅᖅᑎᖓᓐᓂ ᐊᒻᒪ ᓄᓇᓕᖕᓂ ᐃᑲᔪᖅᑎᐅᔪᓂᒃ. ᐱᓕᕆᕝᕕᖃᖅᑎᑦᑎᔪᓐᓇᕐᒪᑕ 

ᐃᑲᔪᖅᑕᐅᒋᐊᓕᖕᓂᒃ ᐱᔪᓐᓇᖁᓪᓗᒋᑦ ᐊᔾᔨᒌᙱᑦᑐᓂᒃ ᒐᕙᒪᒃᑯᓐᓄᑦ ᐱᓕᕆᐊᓂᒃ ᐊᒻᒪ ᐱᔨᑦᑎᕋᐅᑎᓂᒃ, ᓲᕐᓗ ᐱᕋᔭᒃᑕᐅᓯᒪᔪᑦ 

ᐱᔨᑦᑎᕋᖅᑎᑦ ᐊᐅᓚᑦᑎᔨᖓᓐᓄᑦ, ᐃᓚᒌᓂᒃ ᐋᔩᖃᑎᒌᒃᑎᑦᑎᔨ ᐊᓯᐊᓄᐊᖅᑕᐅᓂᐊᖅᑐᓂᒃ ᐱᓕᕆᑎᓪᓗᒋᑦ ᐊᓯᖏᓐᓂᒃ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ.   

ᓄᓇᓕᓐᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐱᓕᕆᔩᑦ  

ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐱᓕᕆᔩᑦ ᐱᓕᕆᖃᑎᖃᑦᑎᐊᓲᖑᕗᑦ ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᔨᕋᓛᓂᒃ ᐊᒻᒪ 

ᖃᐅᔨᒪᔨᑕᕐᓂᒃ ᐱᓕᕆᐊᒃᓴᓕᕆᓂᐊᓕᕌᖓᑕ, ᐱᓕᕆᓂᐊᓕᕌᖓᑕ ᐊᒻᒪ ᐱᔨᑦᑎᕋᖅᑎᑦᑎᓂᐊᓕᕌᖓᑕ ᐱᕋᔭᒃᑎᑦᑎᑕᐃᓕᒪᓂᕐᒥ;  

ᐊᓯᔾᔨᖅᐸᓪᓕᐊᔪᓄᑦ ᐱᓕᕆᐊᖑᖔᕈᓐᓇᖅᑐᑦ ᐃᖅᑲᖅᑐᐃᕕᒃᑯᑦ; ᐱᕋᔭᒃᑕᐅᓯᒪᔪᓄᑦ ᐃᑲᔪᖅᓱᐃᔾᔪᑎᑦ ᐊᒻᒪ ᐱᓇᔫᑎᑦ 

ᐋᖅᑭᒋᐊᕈᑎᒃᓴᓄᑦ FAIA−ᑯᑦ. ᐱᓕᕆᔩᑦ ᐱᓕᕆᐊᒃᓴᖃᖅᖢᑎᒃ ᐊᓯᐊᓄᐊᖅᑕᐅᔭᕆᐊᓕᖕᓂᒃ ᐸᓯᔭᒃᓴᙳᖅᑎᑕᐅᓚᐅᙱᑎᓪᓗᒋᑦ 

ᐸᓯᔭᒃᓴᙳᖅᑎᑕᐅᓯᒪᓕᖅᑎᓪᓗᒋᓪᓗ. ᑖᒃᑯᐊ ᐃᓚᖃᖅᑐᑦ ᐊᓯᐊᓄᐊᖅᑕᐅᖁᔭᐅᔪᑦ ᐱᕙᒡᓗᒋᑦ, ᐊᓯᐊᓄᐊᖅᑕᐅᖁᔭᐅᔪᑦ 

ᖃᐅᔨᔭᐅᑎᑉᐸᒡᓗᒋᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᖃᑦᑕᕋᔭᕐᒪᑕ, ᐊᓯᔾᔨᖅᐸᓪᓕᐊᔪᑦ ᑲᑎᒪᔾᔪᑎᒋᕙᒡᓗᒋᑦ, ᑭᖑᓂᐊᒍᑦ 

ᐊᓯᐊᓄᐊᖅᑕᐅᔪᖅ ᐃᑲᔪᖅᑕᐅᔭᕆᐊᓕᒃ ᖃᐅᔨᒋᐊᖅᑕᐅᒃᑲᓐᓂᖅᐸᒡᓗᓂ ᐱᕙᒌᔭᖅᐸᒡᓗᓂᓗ ᑖᒃᑯᓄᖓ ᑐᕌᖓᔪᓂᒃ 

ᑎᑎᕋᖅᓯᒪᓗᑎᒃ ᑎᑎᕋᕆᐊᓕᖕᓂᒃ. ᐱᓕᕆᔩᑦ ᐱᓕᕆᐊᒃᓴᖃᕆᓪᓗᑎᒃ ᐅᔾᔨᕆᔭᐅᓕᖅᑎᑦᑎᒃᑲᓐᓂᕋᓱᒃᐸᒡᓗᑎᒃ ᓄᓇᓕᖕᓂ 

ᒪᓕᒐᓕᕆᔪᓂᒃ ᐱᓕᕆᐊᒥᓂᒃ ᓴᖅᑭᔮᖅᑎᑦᑎᓂᖅᓴᐅᓪᓗᑎᒃ ᑐᕌᒐᒃᓴᖏᓐᓂᒡᓗ ᑭᒡᒐᖅᑐᐃᔾᔪᑎᒃᓴᖏᓐᓂᒃ, ᐊᒻᒪ ᓄᓇᓕᖕᒥᐅᑦ 

ᒪᒥᓴᕈᑎᒃᓴᖏᓐᓂᒃ. ᐱᓕᕆᔩᑦ ᐊᑐᓕᖅᑎᑦᑎᓲᖑᕗᑦ ᐊᒻᒪ/ᐅᕝᕙᓘᓐᓃᑦ ᐱᓕᕆᑎᑦᑎᓲᖑᕗᑦ ᐃᑲᔪᓲᖑᕗᓪᓘᓐᓃᑦ 

ᑐᐊᕕᕐᓇᖅᑐᒃᑯᑦ ᓴᐳᔾᔭᐅᖁᔭᐅᔪᓂᒃ ᐊᒻᒪ ᓄᓇᓕᖕᓂ ᑎᓕᓯᔾᔪᑕᐅᔪᓂᒃ ᐱᓇᔫᑎᓂᒃ ᐱᓕᕆᐊᖑᔪᓂᒃ, ᑎᑎᕋᕆᐊᓕᖕᓂ 

ᑖᒃᑯᓄᖓ ᑐᕌᖓᔪᓂᒃ ᑎᑎᕋᖅᐸᒃᖢᑎᒃ, ᓈᓚᒃᑎᑦᑎᕙᒃᖢᑎᒃ ᑎᓕᔭᐅᓯᒪᔪᒥᒃ FAIA ᐃᖅᑲᖅᑐᐃᕕᕋᓛᓂᒃ ᐊᒻᒪ ᐃᑲᔪᖅᐸᒃᖢᑎᒃ 

ᐱᓇᔫᑕᐅᔪᓂᒃ ᐊᓯᔾᔨᕆᐊᓕᖕᓂᒃ, ᐊᑐᕈᓐᓃᖅᑎᒋᐊᓕᖕᓂᒃ ᐅᕝᕙᓘᓐᓃᑦ ᑎᓕᓯᔾᔪᑕᐅᔪᓂᒃ ᐱᓕᕆᖃᑕᐅᕙᒃᖢᑎᒃ.  

ᐱᓕᕆᔨᑦ ᐃᑲᔪᓲᖑᕗᑦ ᐱᕋᔭᒃᑕᐅᓯᒪᔪᓂᒃ ᐱᔪᓐᓇᖅᑎᖦᖢᒋᑦ ᐃᑲᔫᑎᒃᓴᓂᒃ ᓄᓇᓕᒥᖕᓂ ᐊᒻᒪ ᓄᓇᕘᒥ ᐊᒻᒪᓗ 

ᐃᓚᐅᑎᑦᑎᕙᒡᓗᑎᒃ ᐱᕋᔭᒃᑕᐅᓯᒪᔪᓂᒃ ᐃᑲᔪᖃᑦᑕᖅᐳᑦ ᐃᓅᓯᕆᓚᐅᖅᑕᒥᓄᑦ ᐅᑎᖅᑎᔾᔫᒥᓇᓱᒃᖢᒋᑦ. ᐱᓕᕆᔩᑦ 

ᐃᑲᔪᖅᓱᐃᖃᑦᑕᕐᒥᔪᑦ ᐃᑲᔪᖅᐸᒃᖢᑎᒡᓗ ᓄᓇᓕᖕᓂ ᐱᓕᕆᔨᐅᖃᑕᐅᔪᓂᒃ ᒪᓕᒐᓕᕆᔨᒃᑯᓐᓄᑦ ᐃᓯᖅᑎᑦᑐᓐᓇᖅᖢᒋᑦ ᐊᒃᑐᐊᔪᓂᒃ 

ᑐᑭᓯᐊᕈᑎᓄᑦ ᐱᔨᑦᑎᕋᐅᑎᓄᓪᓗ ᑐᓂᐅᖅᑲᐅᑎᒋᕙᒃᖢᒋᑦ ᐊᑐᐃᓐᓇᐅᑎᑦᑎᕙᒃᖢᑎᒡᓗ ᑎᑎᕋᖅᓯᒪᕙᒌᖅᑐᓂᒃ ᐃᑲᔫᑎᒃᓴᓂᒃ. 

ᐱᓕᕆᔩᑦ ᐃᑲᔪᖅᓱᐃᓲᖑᒋᕗᑦ ᐱᕙᓪᓕᐊᓂᕆᔭᐅᔪᒥᒃ ᐱᕋᔭᒃᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᓂᒃ ᒪᒃᑯᒃᑐᓄᑦ, ᐱᓗᐊᙳᐊᖅᖢᒋᑦ 

ᑕᐃᒃᑯᐊ ᖃᐅᔨᒪᔭᐅᔪᑦ ᐱᕋᔭᖕᓂᕐᒧᑦ ᓵᙵᓗᐊᙳᐊᖅᑐᑦ.  

ᒫᓐᓇᓕ, ᐱᓕᕆᔨᑦ ᒪᕐᕉᖕᓂ ᓄᓇᓕᖕᓂ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᕗᑦ: ᐃᖃᓗᒃᑑᑦᑎᐊᒥ ᐊᒻᒪ ᐃᖃᓗᖕᓂ. 

ᐊᓯᓗᒃᑖᖏᑦ ᐱᓕᕆᔩᑦ ᕼᐋᒻᒪᓚᒃᑯᓐᓂ ᐊᐅᓚᑕᐅᓪᓗᑎᒃ ᑮᓇᐅᔭᖃᖅᑎᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ. ᑭᓯᐊᓂ, 

ᐱᐅᓯᒋᐊᖅᑎᓐᓂᐊᕐᓗᒍ ᐊᑑᑎᖃᑦᑎᐊᕐᓂᖓ ᐊᒻᒪ ᑕᒻᒪᖅᑕᖅᓯᒪᓂᖏᑦ ᐱᓕᕆᑎᑦᑎᔾᔪᑕᐅᓲᑦ ᓄᓇᓕᖕᓂ FAIA−ᓕᕆᔪᓂᒃ ᐊᒻᒪ 

ᓄᓇᓕᖕᓂ ᒪᓕᒐᓕᕆᓂᕐᒧᑦ−ᐊᒃᑐᐊᔪᓂᒃ ᐱᔨᑦᑎᕋᐅᑎᓂᒃ, ᓄᓇᕗᑦ ᒐᕙᒪᒃᑯᑦ ᓅᑦᑎᕙᓪᓕᐊᓂᐊᖅᑐᑦ ᐱᓕᕆᔨᑦ 

ᐱᓕᕆᔾᔪᓯᖏᓐᓂᒃ ᕼᐋᒻᒪᓚᒃᑯᓐᓂ ᓄᓇᕘᒥ ᒐᕙᒪᒃᑯᓐᓄᑦ. ᐱᒋᐊᕐᓗᒍ ᐊᐃᕐᕆᓕ 2017, ᑕᓪᓕᒪᑦ ᓄᓇᕗᑦ ᒐᕙᒪᒃᑯᓐᓄᑦ 

ᐱᓕᕆᔨᒃᓴᓄᑦ ᐃᖅᑲᓇᐃᔮᒃᓴᑦ ᐃᓚᓕᐅᔾᔭᐅᓂᐊᖅᑐᑦ ᓄᓇᓕᖕᓂ ᒪᓕᒐᓕᕆᔨᒃᑯᓐᓄᑦ ᐅᑯᓇᓂ ᓄᓇᓕᖕᓂ: ᖃᒪᓂ’ᑐᐊᖅ, 

ᐅᖅᓱᖅᑑᖅ, ᐸᓐᓂᖅᑑᖅ, ᒥᑦᑎᒪᑕᓕᒃ ᐊᒻᒪ ᑲᖏᖅᖠᓂᖅ.   

ᐱᓕᕆᕝᕕᑦ ᓇᓗᓇᐃᖅᓯᒪᔪᑦ: 

FAIA and Community Justice Manager 

ᓄᓇᓕᖕᓂ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᑐᑭᒧᐊᒃᑎᑦᑎᔨ 

FAIA ᐊᒻᒪ ᓄᓇᓕᖕᓂ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᐊᖓᔪᖅᑳᖅ 

ᓄᓇᓕᖕᓂ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᖃᐅᔨᒪᔨᑕᑦ ᕿᑭᖅᑖᓘᑉ 

ᐅᐊᖕᓇᖓᓂ 

ᐊᐅᓱᐃᑦᑐᖅ 

ᓴᓂᕋᔭᒃ 

ᐃᒡᓗᓕᒃ 

ᒥᑦᑎᒪᑕᓕᒃ 

ᖃᐅᓱᐃᑦᑐᖅ 

ᓄᓇᓕᖕᓂ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᖃᐅᔨᒪᔨᑕᑦ ᑐᖅᑲᖅᑕᕐᕕᖏᑦ 

ᐃᒃᐱᐊᕐᔪᒃ  

ᓴᓂᑭᓗᐊᖅ 

ᐃᖃᓗᐃᑦ (ᓄᓇᕗᑦ ᒐᕙᒪᖓ) 

ᓄᓇᓕᖕᓂ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᖃᐅᔨᒪᔨᑕᑦ ᕿᑭᖅᑖᓘᑉ ᓂᒋᐊᓂ 

ᑭᙵᐃᑦ 

ᑲᖏᖅᑐᒑᐱᒃ 

ᑭᒻᒥᕈᑦ 

ᐸᓐᓂᖅᑑᖅ 

ᕿᑭᖅᑕᕐᔪᐊᖅ 

ᓄᓇᓕᖕᓂ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᖃᐅᔨᒪᔨᑕᑦ ᑭᕙᓪᓕᕐᒥ 

ᐊᕐᕕᐊᑦ 

ᖃᒪᓂ'ᑐᐊᖅ 

ᐃᒡᓗᓕᒑᕐᔪᒃ 

ᓴᓪᓕᖅ 

ᑲᖏᖅᖠᓂᖅ 

ᓇᐅᔮᑦ 

ᑎᑭᕋᕐᔪᐊᖅ 

ᓄᓇᓕᖕᓂ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᖃᐅᔨᒪᔨᑕᑦ ᕿᑎᕐᒥᐅᓂ 

ᐃᖅᑲᓗᒃᑑᑦᑎᐊᖅ (ᓄᓇᕗᑦ ᒐᕙᒪᖓ) 

ᐅᖅᓱᖅᑑᖅ 

ᑰᒑᕐᔪᒃ 

ᖁᕐᓗᖅᑐᖅ 

ᑕᓗᕐᔪᐊᖅ 

CJOW- ᐱᓕᕆᔨᑦ 

ᐃᖃᓗᒃᑑᑦᑎᐊᒥ 

CJOW- ᐱᓕᕆᔨᑦ ᑭᙵᓂ 

CJOW - ᐱᓕᕆᔨᑦ ᐃᖃᓗᖕᓂ 

ᐃᓚᒌᑦ ᐋᔩᖃᑎᒌᖕᓂᕐᒧᑦ 

ᐊᐅᓚᑦᑎᔨᑦ 

ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎ 

ᐱᓕᕆᐊᒃᓴᓕᕆᔨ 

ᐃᓚᒌᑦ ᐋᓐᓂᖅᓯᖅᑕᐃᓕᑎᑦᑎᓂᕐᒧᑦ ᐱᖁᔭᕐᒥ (FAIA) ᐱᓕᕆᐊᑦ 

ᐃᓚᒌᑦ ᐋᓐᓂᖅᓯᖅᑕᐃᓕᑎᑦᑎᓂᕐᒧᑦ ᐱᖁᔭᖅ  

ᓄᕕᐱᕆ 2006−ᒥ, ᑐᓴᕋᓱᖃᑦᑕᐅᑎᕐᔪᐊᓚᐅᖅᖢᑎᒃ ᓄᓇᓕᖕᓂᒃ ᓄᓇᕗᒻᒥ, ᒪᓕᒐᓕᐅᖅᕕᒃᑯᑦ ᑕᒪᕐᒥᒃ ᓈᒻᒪᒃᓴᓚᐅᕐᒪᑕ ᐃᓚᒌᑦ 

ᐋᓐᓂᖅᓯᖅᑕᐃᓕᑎᑦᑎᓂᕐᒧᑦ ᐱᖁᔭᕐᒥᒃ. ᑖᓐᓇ ᒪᓕᒐᖅ ᐱᕕᖃᑦᑎᑦᑎᓇᓱᐊᖅᑐᖅ ᓄᓇᖃᖅᑎᐅᔪᓂᒃ ᓄᓇᕗᒻᒥ 

ᐊᑐᖅᑕᐅᔪᓐᓇᖅᑐᓂᒃ ᐃᑲᔪᕋᓱᐊᕐᓂᒃᑯᑦ ᐊᒻᒪᓗ ᓴᐳᑎᔾᔪᑎᒃᓴᓂᒃ ᐋᓐᓂᖅᑎᕆᓂᐅᔪᒥᒃ ᐃᓱᒪᒋᔭᖃᕐᓂᒃᑯᑦ ᑕᕝᕙᑲᐅᑎᒋ 

ᐊᑦᑕᓇᖅᑐᒦᒋᐊᖃᖏᓐᓂᖏᑦ, ᐱᔭᕐᓂᖅᑐᒃᑯᑦ ᐊᒻᒪᓗ ᐊᑑᑎᖃᑦᑎᐊᑐᒃᑯᑦ ᑐᙵᕕᖃᑦᑎᐊᖅᑐᓂᒃ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ.  

ᑖᓐᓇ ᒪᓕᒐᖅ FAIA ᐱᕚᓪᓕᖅᑎᕆᔪᖅ ᓄᓇᓖᑦ ᓇᖕᒥᓂᖃᕐᓂᖏᓐᓂᒃ ᐊᑲᐅᙱᓪᓕᐅᕈᑎᓂᒃ, ᐊᒻᒪᓗ ᓴᙱᒃᑎᒋᐊᖅᑎᕆᓪᓗᓂ 

ᓄᓇᓕᖕᓂᒃ ᐱᓕᕆᑦᑎᐊᕈᓐᓇᖁᓪᓗᒋᑦ ᓄᓇᓕᖕᓂ ᐃᑲᔪᕈᑎᒃᓴᑦ ᐊᑐᕐᓗᒋᑦ ᐃᓅᓯᕐᒧᑦ ᐊᑲᐅᙱᓪᓕᐅᕈᑕᐅᔪᓂᒃ ᑲᒪᔪᓐᓇᖁᓪᓗᒋᑦ 

ᐱᒋᐊᕐᕕᒋᔭᖏᓐᓂ. ᐃᒃᐱᒍᓱᖕᓂᖅ ᐊᒻᒪᓗ ᐱᔾᔪᑎᒋᓇᓱᐊᖅᑕᖓ ᒪᓕᒐᐅᑉ ᓴᐳᑎᔾᔪᑎᒃᓴᑦ ᐱᑦᑎᐊᙱᓐᓂᐅᔪᒥᒃ ᐊᒻᒪᓗ 

ᐱᓕᖅᐸᓪᓕᐊᓂᖓᓂᒃ ᓄᖅᑲᖓᑎᑦᑎᓇᓱᒡᓗᑎᒃ ᐱᑦᑎᐊᖏᔾᔪᑕᐅᔪᒥᒃ.   

ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᔨᖏᑦ ᐊᒻᒪᓗ ᖃᐅᔨᒪᔨᑕᖏᑦ ᑲᒪᒋᔭᖃᒻᒪᑕ ᓄᓇᕗᒥᐅᑦ ᐊᑐᕈᓐᓇᖁᓪᓗᒋᑦ ᒪᓕᒐᕐᒥᒃ 

ᐋᖅᑭᒋᐊᕈᑎᑦ ᓲᕐᓗ ᒪᑯᐊ ᑐᐊᕕᓐᓇᖅᑐᖅᑕᖃᑦᑎᓪᓗᒍ ᓴᐳᔾᔭᐅᔾᔪᑎᓄᑦ ᐊᒻᒪᓗ ᓄᓇᓕᖕᓂ ᐃᑲᔪᖅᑕᐅᔾᔪᑎᑦ ᐊᑐᓂ ᓄᓇᓕᖕᓂ 

ᓄᓇᕘᒥ. ᐱᓕᒻᒪᓴᖅᑕᐅᓯᒪᑦᑎᐊᖅᑐᑦ ᐃᖅᑲᖅᑐᐃᔨᕋᓛᑦ ᐊᐅᓚᑦᑎᔨᐅᕗᑦ ᒪᓕᒐᕐᒥᒃ FAIA ᓈᓚᖕᓂᒃᑯᑦ. 

ᐱᓕᕆᐊᖑᖁᔭᖑᒃᑲᓐᓂᖅᑐᑦ ᐃᖅᑲᖅᑐᐃᔨᕋᓛᑦ ᐃᓱᒪᓕᐊᕆᔭᖏᑦ ᓈᓚᒃᑕᐅᑐᐃᓐᓇᕆᐊᖃᕆᓪᓗᑎᒃ ᓄᓇᕗᒻᒥ 

ᐃᖅᑲᖅᑐᐃᔨᒃᑯᓐᓂ ᐃᖅᑲᖅᑐᐃᔨᒧᑦ. 

ᓄᓇᓕᖕᓂ ᑎᓕᓯᔾᔪᑕᐅᔪᑦ ᓇᓗᓇᐃᖅᑕᐅᓯᒪᕗᑦ ᐱᐅᓯᒋᐊᖅᑕᐅᔭᕆᐊᖃᕐᓂᖏᓐᓂᒃ. ᑭᖑᓂᖔᑦᑎᓐᓂ, ᖃᔅᓰᓐᓇᕈᓗᐃᑦ CIO-ᒧᑦ 

ᐱᓇᔫᑕᐅᓯᒪᔪᑦ ᐅᑭᐅᖑᓵᖅᑐᓂᒃ. ᖃᐅᔨᓯᒪᕗᒍᑦ ᐱᔾᔪᑎᑕᖃᑦᑎᐊᕐᓂᖓᓂᒃ ᖃᔅᓰᓐᓇᐅᓂᖏᓐᓄᑦ ᐱᓇᔫᑎᑦ. ᑕᒪᒃᑯᐊ ᓄᓇᓕᖕᓂ 

ᐱᓕᕆᔩᑦ ᑐᓂᔭᐅᖃᑦᑕᙱᒻᒪᑕ ᐃᑲᔪᖅᑕᐅᔭᕆᐊᓕᖕᓂᒃ ᐃᓚᒌᓂᒃ ᐱᑦᑎᐊᑕᐅᙱᑦᑐᓂᒃ ᑭᓯᐊᓂᓕ ᐱᕐᔪᐊᒃᑯᑦ ᐱᓕᕆᓕᕌᖓᑕ 

ᐊᒻᒪᓗ ᑐᐊᕕᓐᓇᕐᑐᒃᑯᑦ ᓄᓇᓕᖕᓂ ᐃᑲᔫᑎᐅᓂᐊᖅᑐᓂ ᐋᖅᑭᓇᓱᒋᐊᖃᑦᑐᖃᓕᖅᐸᑦ. ᑕᒪᒃᑯᐊ CIO−ᒃᑯᓐᓄᑦ ᐃᑲᔪᖅᑕᐅᔾᔪᑎᑦ 

ᐃᓱᒪᖅᓱᕐᓂᒃᑯᑦ ᐃᑲᔪᕈᒪᔪᓄᑦ ᐃᓚᐅᔭᕆᐊᖃᓲᖑᖕᒪᑕ ᑕᒪᕐᒥ ᐃᑲᔪᖅᑕᐅᔪᒪᔪᖅ ᐊᒻᒪᓗ ᑭᐅᒋᐊᖅᑎ, ᑖᓐᓇ ᑭᐅᒋᐊᖅᑎ 

ᐃᓚᐅᔪᒪᒐᔪᙱᖦᖢᓂ.   

ᐊᑐᖅᑕᐅᓂᖅᓴᐅᖁᓪᓗᒍ ᐃᑲᔪᖅᑕᐅᔾᔪᑎᑦ CIO−ᒃᑯᑦ, ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᖃᑎᖃᐃᓐᓇᕆᐊᖃᖅᐳᑦ  

ᐱᓕᒻᒪᒃᓴᖅᑎᑦᑎᕙᒡᓗᑎᒃ ᐸᓖᓯᒃᑯᓐᓂ ᓇᓗᓇᐃᖅᓯᖁᓪᓗᒋᑦ ᐃᓚᒌᓂᒃ ᐃᑲᔪᖅᑕᐅᔭᕆᐊᓕᖕᓂᒃ ᐱᑦᑎᐊᖏᓐᓂᐅᔪᖅ 

ᓄᖅᑲᕐᔫᒥᖁᓪᓗᒍ ᐃᓚᒌᓄᑦ. ᓄᓇᓕᓐᓂ ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᔨᖏᑦ ᑐᓴᖅᑎᑦᑎᓇᓱᐊᖏᓐᓇᖃᑦᑕᖅᐳᑦ ᓄᓇᓕᖕᓂ 

ᐃᑲᔪᕋᓱᐊᖅᑎᐅᔪᓂᒃ ᒥᒃᓵᓄᑦ ᐃᑲᔪᖅᑕᐅᔾᔪᑎᑦ CIO−ᒃᑯᑦ ᑐᓴᖁᓪᓗᒋᑦ ᐃᓚᒌᑦ ᐱᑦᑎᐊᖅᑕᐅᙱᑦᑐᓂᒃ. ᐊᒻᒪᓗᒃᑲᓐᓂᖅ, 

ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᔨᖏᑦ ᐅᖃᓪᓚᖃᑎᖃᖃᑦᑕᕆᐊᓯᖕᒥᔪᑦ EPO-ᑯᑦ ᐃᑲᔪᖅᑕᐅᔪᒪᓯᒪᔪᓂᒃ ᑖᓐᓇ 

ᐃᑲᔪᖅᑕᐅᔾᔪᑎᖓ ᐃᓱᓕᓕᖅᑎᓪᓗᒍ ᐱᕕᖃᖅᑎᑦᑐᓐᓇᕈᒪᓪᓗᒋᑦ ᐃᑲᔪᖅᑕᐅᔾᔪᑎᖓ CIO-ᒧᖔᖅ ᓅᑕᐅᔪᓐᓇᓂᐊᕐᒪᑦ 

ᐃᑲᔪᖅᑕᐅᓗᑎᒃ ᐃᓚᒌᑦ ᐃᓚᒌᑦᑎᐊᕈᒪᔪᑦ.   

ᐃᓚᒌᓄᑦ ᐃᓅᓯᓕᕆᔨ – ᐃᖅᑲᖅᑐᐃᕕᓕᕆᔨᒃᑯᑎᒍᑦ ᐃᑲᔪᖅᑕᐅᔾᔪᑎᒃᓴᑦ  

 

ᐃᖅᑲᖅᑐᖅᑕᐅᖃᑦᑕᕐᓂᖅ ᑭᐅᔾᔪᑕᐅᓲᖑᕗᖅ ᐱᕋᔭᒍᑕᐅᔪᓄᑦ ᓴᖅᑭᔾᔪᑕᐅᓪᓗᑎᒃ ᐱᔭᐅᔭᕆᐊᓕᖕᓄᑦ ᐱᕋᔭᖕᓂᒃᑯᑦ ᐊᒃᑐᖅᑕᐅᓯᒪᔪᓄᑦ. 

ᑲᒪᒋᔭᐅᕙᒃᖢᑎᒃ ᐱᕋᔭᒃᓯᒪᔪᑦ ᓵᑕᒃᓴᐅᓕᕐᓗᑎᒃ ᐱᕐᓗᒍᑎᒋᔭᖏᓐᓄᑦ ᑎᓕᐅᕈᑕᐅᕙᒃᖢᓂᓗ ᐃᓚᐅᔪᓐᓇᑦᑎᐊᕐᓂᖏᓐᓄᑦ 

ᓴᖅᑭᑦᑎᔾᔪᑎᒋᓪᓗᒍ ᐱᕐᓗᒍᑎᒋᓚᐅᖅᑕᖓᓐᓄᑦ. ᐃᖅᑲᖅᑐᖅᑕᐅᖃᑦᑕᕐᓂᖅ ᓴᖅᑭᑦᑎᔾᔪᑕᐅᔪᓐᓇᖅᐳᖅ ᐱᕋᔭᒃᑕᐅᔪᑦ 

ᐱᔭᕆᐊᖃᖅᑕᖏᓐᓂᒃ ᐱᕋᔭᒃᑕᐅᓂᒃᑯᑦ ᐊᒃᑐᖅᑕᐅᔾᔪᑎᖏᓐᓄᑦ. ᐃᖅᑲᖅᑐᖅᑕᐅᖃᑦᑕᕐᓂᖅ ᐱᕕᖃᕈᑕᐅᔪᓐᓇᖅᐳᖅ ᐱᓕᕆᔨᓕᒫᓂᒃ 

ᐊᑲᐅᙱᓪᓕᐅᕈᑎᓂᒃ ᖃᓄᖅᑑᕈᓐᓇᕐᓂᕐᒧᑦ, ᐱᕕᖃᕈᑕᐅᓗᓂ ᐱᓕᕆᔪᓐᓇᑦᑎᐊᕐᓗᑎᒃ ᐊᑦᑕᕐᓇᖅᑐᒃᑰᙱᓪᓗᑎᒃ ᐱᓕᕆᑦᑎᐊᕐᓗᑎᒡᓗ 

ᐅᖃᖃᑎᒌᒍᓐᓇᕐᓗᑎᒃ ᐱᕋᔭᒃᑕᐅᓯᒪᔪᒧᑦ, ᐱᕋᔭᒃᓯᒪᔪᒧᑦ ᐊᒻᒪ ᓄᓇᖅᑲᑎᒌᓄᑦ.   

ᓄᓇᓕᖕᓂ ᐃᖅᑲᖅᑐᐃᔨᕋᓛᑦ ᐊᑐᓕᖅᑎᑦᑎᓯᒪᕗᑦ ᐃᖅᑲᖅᑐᖅᑕᐅᖃᑦᑕᕐᓂᒃᑯᑦ ᐱᓕᕆᔾᔪᓯᕐᒥᒃ ᑕᐃᔭᐅᔪᒥᒃ ᐃᓚᒌᓄᑦ ᒪᒥᓴᖅᑎᑦᑎᓂᖅ 

ᑲᑎᙵᓗᑎᒃ ᑲᑎᒪᑎᑕᐅᕙᒡᓗᑎᒃ ᐱᕋᔭᒃᑕᐅᓯᒪᔪᑦ, ᐱᕋᔭᒃᓯᒪᔪᑦ, ᐃᓚᒋᔭᐅᔪᑦ ᐊᓯᖏᓪᓗ ᐃᑲᔪᖅᓱᐃᔪᑦ. ᑖᓐᓇ ᐱᓕᕆᔾᔪᓯᖅ 

ᐊᐅᓚᑕᐅᓲᖑᕗᖅ ᐊᑕᐅᓯᕐᒧᑦ ᒪᕐᕉᖕᓄᓪᓘᓐᓃᑦ ᐃᓕᓐᓂᐊᖅᓯᒪᔫᖕᓄ ᓄᓇᓕᖕᓂ ᒪᓕᒐᓕᕆᔨᐅᖃᑕᐅᔫᖕᓄ. ᐃᓚᒌᑦ ᒪᒥᓴᖅᑎᓪᓗᒋᑦ 

ᐊᔾᔨᒌᖃᑦᑕᙱᑦᑐᑦ ᓄᓇᓕᖕᓂ, ᒪᓕᒃᑕᐅᕙᒡᓗᑎᒃ ᐱᒻᒪᕆᐅᒋᔭᐅᔪᑦ ᑐᙵᕕᒋᔭᐅᔪᓪᓗ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪ ᐃᓄᐃᑦ 

ᐱᒻᒪᕆᐅᒋᔭᖏᓐᓄᑦ.   

ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᑦᑎᐊᓵᖅᐳᑦ ᐊᑐᐃᓐᓇᐅᑎᑦᑎᓇᓱᒃᖢᑎᒃ ᓄᓇᓕᖕᓂ ᐃᓕᓐᓂᐊᖅᑕᐅᔪᒃᓴᓂᒃ ᐃᖅᑲᖅᑐᐃᕕᓕᕆᓂᕐᒧᑦ 

ᖃᐅᔨᒪᔨᑕᓕᒫᓄᑦ, ᐱᓕᕆᔨᓕᒫᓄᑦ ᐊᒻᒪ ᑲᑎᒪᔨᕋᓛᓕᒫᓄᑦ ᑐᑭᓯᐊᖃᑎᒌᑦᑎᐊᖁᓪᓗᒋᑦ ᐃᖅᑲᖅᑐᐃᕕᓕᕆᓂᖅ ᐊᒻᒪ ᐃᓚᒌᓂᒃ 

ᒪᒥᓴᖅᑐᓕᕆᓂᖅ.  

ᑕᐃᒪᙵᑦ 2013−ᖑᓚᐅᖅᑎᓪᓗᒍ, ᖃᐅᔨᒪᔨᑕᐃᑦ ᐃᓚᐅᖃᑦᑕᖅᓯᒪᕗᑦ ᐱᔭᕆᑐᔪᓂᒃ ᐃᓕᓐᓂᐊᖃᑕᐅᕙᒃᖢᑎᒃ ᑎᓴᒪᓂᒃ ᓯᕗᓪᓕᖅᐹᒥ 

ᐱᓕᕆᑎᑕᐅᔪᓂᒃ ᓄᓇᕘᑉ ᓄᓇᓕᖏᓐᓂᒃ. ᑖᒃᑯᐊ ᓄᓇᓖᑦ ᓂᕈᐊᖅᑕᐅᓚᐅᖅᐳᑦ ᑐᙵᕕᒋᔭᐅᓪᓗᑎᒃ ᐱᑐᐃᓐᓇᕆᐊᖃᓕᕐᓂᖏᑦ 

ᐃᓕᓐᓂᐊᖅᑎᑕᐅᓂᕐᒧᑦ ᐃᓚᒌᓂᒃ ᒪᒥᓴᖅᑐᓕᕆᓂᐊᖅᑐᓂᒃ. ᖃᐅᔨᒪᔨᑕᐃᑦ ᐊᒻᒪ ᐃᓕᓐᓂᐊᖅᑎᑦᑎᔩᑦ ᓄᓇᒥᖕᓂ 

ᐊᐅᓪᓚᖅᓯᒪᖃᑦᑕᓚᐅᖅᐳᑦ ᐱᓇᓱᐊᕈᓯᓕᒫᖅ ᐱᓕᕆᔨᓂᒃ ᐱᓕᕆᖃᑎᖃᕆᐊᖅᑐᖅᖢᑎᒃ ᐊᒻᒪ ᑲᑎᒪᔨᕋᓛᓂᒃ ᐃᓕᓐᓂᐊᖅᑎᑦᑎᕙᒃᖢᑎᒃ 

ᐃᓚᒌᓂᒃ ᒪᒥᓴᖅᑐᓕᕆᓂᕐᒥ. ᐃᓕᓐᓂᐊᖅᑕᐅᔪᑦ ᐅᑯᐊᖑᕙᒃᖢᑎᒃ ᐱᕙᒌᔭᖅᑕᐅᓪᓗᑎᒃ ᐱᕋᔭᒃᓯᒪᔪᑦ, ᐱᕋᔭᒃᑕᐅᓯᒪᔪᖅ(ᑦ), ᐃᓚᖏᑦ ᐊᒻᒪ 

ᓄᓇᖅᑲᑎᒌᑦ; ᐱᓕᕆᕝᕖᑦ ᐊᒃᑐᖅᑕᐅᔪᓕᒫᑦ ᑐᓴᐅᒪᑎᑕᐃᓐᓇᕆᕙᒡᓗᒋᑦ; ᑭᖑᓂᐊᒍᑦ ᐃᑲᔪᖅᓱᐃᓐᓇᖅᐸᒡᓗᒋᑦ ᖃᐅᔨᒪᔭᐅᖁᓪᓗᒍ 

ᐱᕋᔭᒃᓯᒪᔪᖅ ᐊᖏᕈᑎᒥᒃ ᐱᐊᓂᒃᓯᓯᒪᒐᓗᐊᕐᒪᖔᑦ ᓴᖅᑭᑕᐅᓯᒪᔪᒥᒃ ᐱᔾᔪᑕᐅᔪᒧᑦ ᐋᖅᑭᒋᐊᕈᑎᒃᓴᐅᓗᒍ ᐱᕐᓗᒍᑕᐅᓚᐅᖅᑐᒧᑦ.  

ᑎᓴᒪᑦ ᓄᓇᓖᑦ ᓯᕗᓪᓕᖅᐹᒥ ᐱᓕᕆᕝᕕᐅᓚᐅᕋᓗᐊᖅᑎᓪᓗᒋᑦ ᐱᐅᓯᒋᐊᖅᑕᐅᖁᓪᓗᒍ ᐃᓕᓐᓂᐊᖅᑎᑦᑎᓂᖅ ᐃᓚᒌᓂᒃ 

ᒪᒥᓴᖅᑐᓕᕆᓂᕐᒧᑦ ᐱᔾᔪᑎᓕᑦ, ᖃᐅᔨᒪᔨᑕᐃᑦ ᐃᓕᓐᓂᐊᖅᑎᑦᑏᓐᓇᖃᑦᑕᕐᓂᐊᖅᑐᑦ ᐱᓕᕆᔨᓂᒃ ᐊᒻᒪ ᑲᑎᒪᔨᕋᓛᓂᒃ ᓄᓇᓕᖏᓐᓂᒃ 

ᐃᖅᑲᖅᑐᐃᕕᓕᕆᓂᕐᒧᑦ ᑐᙵᕕᒋᔭᐅᔪᓂᒃ ᐊᕐᕌᒍᑦᑕᕌᖓᑦ. ᐱᕚᓪᓕᖅᑎᓪᓗᒋᑦ ᓄᓇᓕᖕᓂ ᐱᔪᓐᓇᕐᓂᕆᔭᐅᔪᑦ ᐊᔪᙱᓐᓂᕆᔭᐅᔪᓪᓗ 

ᐃᓚᒌᓂᒃ ᒪᒥᓴᖅᑐᓕᕆᔨᒃᑯᑦ ᐃᑲᔪᕈᓐᓇᕐᓗᑎᒃ ᐋᖅᑭᒃᓱᕆᐊᓕᖕᓂᒃ, ᐱᐅᓯᒋᐊᖅᑎᑦᑎᔾᔪᑎᓂᒃ ᐊᒻᒪ ᐱᓕᕆᔾᔪᓯᕐᓂᒃ FAIA−ᒃᑯᓐᓂ 

ᓄᓇᓕᖕᓂ ᑎᓕᓯᔾᔪᑕᐅᓯᒪᔪᓂᒃ.   

ᓄᓇᓕᖕᓂ ᑎᓕᓯᔾᔪᑕᐅᓯᒪᔪᑦ ᒫᓐᓇ ᐊᑐᖅᑕᐅᑦᑎᐊᖅᓯᒪᙱᑦᑐᒻᒪᕆᐊᓘᖕᒪᑦ ᐱᓕᕆᐊᖅ ᐃᑲᔫᑕᐅᔪᓐᓇᖅᑐᖅ ᓄᓇᓕᖕᓂ 

ᐋᖅᑭᒍᑕᐅᓗᓂ ᐊᖏᖃᑎᒌᒍᑕᐅᓯᒪᔪᓂᒃ ᐃᓚᒌᓄᑦ ᐊᒻᒪ ᐊᐃᑉᐸᕇᓄᑦ ᐊᓐᓂᖅᓯᖃᑦᑕᐅᑎᖃᑦᑕᖅᑐᓄᑦ.  

ᓈᓴᖅᑕᐅᓯᒪᔪᑦ ᑐᐊᕕᕐᓇᖅᑐᒃᑯᑦ ᓴᐳᑎᖁᔭᐅᓯᒪᔪᑦ (EPOs) ᐊᒻᒪ ᓄᓇᓕᖕᓂ ᑎᓕᓯᔾᔪᑕᐅᓯᒪᔪᑦ (CIOs), 

2015/16 

ᑐᐊᕕᕐᓇᖅᑐᒃᑯᑦ ᓴᐳᑎᖁᔭᐅᓯᒪᔪᑦ ᐊᑐᖅᑕᐅᓂᖅᐹᖑᓲᑦ FAIA−ᓕᕆᔪᓂᒃ. ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᐃᓕᑕᖅᓯᐅᒪᖕᒪᑕ 

ᓄᓇᓕᖕᓂ ᑎᓕᓯᔾᔪᑕᐅᖃᑦᑕᖅᑐᑦ ᖃᔅᓰᓐᓇᕈᓘᓂᖏᓐᓂᒃ ᐅᓄᖅᓯᒋᐊᖅᑕᐅᒋᐊᖃᕆᔭᐅᓪᓗᑎᒡᓗ. ᓄᓇᓕᖕᓂ ᖃᐅᔨᒪᔨᑕᐃᑦ ᐊᒻᒪ 

ᐱᓕᕆᔨᑦ ᐅᔾᔨᕆᔭᐅᓕᖅᑎᑦᑏᓐᓇᖅᐳᑦ ᑎᓕᐅᕈᑎᖃᐃᓐᓇᖅᐳᓪᓗ ᑎᓕᓯᔾᔪᑎᓂᒃ ᐊᑐᖅᑕᐅᖃᑦᑕᖁᔨᓪᓗᑎᒃ.  

ᖃᐅᔨᒪᔨᑕᑦ ᐊᒻᒪ ᐱᓕᕆᔨᑦ ᑎᓕᐅᕆᓲᖑᕗᑦ ᐱᓇᔪᒃᑐᓂᒃ ᐱᓇᔪᖃᑦᑕᖁᓗᒋᑦ ᑎᓕᓯᔾᔪᑎᓂᒃ ᐱᓇᔪᒃᑐᓂᒃ 

ᑐᑭᓯᒋᐊᕈᑕᐅᔪᓐᓇᖁᓪᓗᒋᑦ ᒪᒥᓴᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᑐᐃᓐᓇᐅᔪᓂᒃ, ᑖᒃᑯᐊ ᑐᑭᓯᒋᐊᕈᑎᑦ ᒫᓐᓇ 

ᖃᐅᔨᔭᐅᓇᓱᖃᑦᑕᙱᑦᑐᑦ. ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᕙᓪᓕᐊᕗᑦ ᐃᓚᒋᐊᖅᓯᓇᓱᒃᖢᑎᒃ ᑎᑎᕋᕆᐊᓕᖕᒥ 

ᑎᑎᕋᖅᑕᐅᒃᑲᓐᓂᕆᐊᓕᖕᒥ ᑐᐊᕕᕐᓇᖅᑐᑦ ᓴᐳᔾᔭᐅᖁᔭᐅᔪᓄᑦ, ᖃᐅᔨᒪᔨᑕᐃᑦ ᐊᒻᒪ ᐱᓕᕆᔩᑦ ᑎᑎᕋᕈᓐᓇᕐᓗᑎᒃ 

ᒪᒥᓴᖅᑐᓕᕆᓂᕐᒧᑦ ᐱᓕᕆᐊᖑᔪᓐᓇᖅᑐᓂᒃ ᐊᑐᓕᖁᔭᐅᔪᓂᒃ.  

ᖃᔅᓯᐅᓂᖏᑦ ᓱᕋᐃᓂᐅᔪᑦ ᑎᓕᓯᔾᔪᑕᐅᔪᓄᑦ ᐱᖁᔭᐅᑉ ᐃᓗᐊᓃᑦᑐᑦ  

ᐸᓖᓯᒃᑯᑦ ᐅᖃᐅᓯᐅᔪᓂᒃ ᑐᓴᖅᑎᑕᐅᓲᖑᕗᑦ ᐱᕋᔭᒍᑕᐅᔪᓂᒃ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᖁᔭᐅᓯᒪᔪᓄᑦ ᐅᕝᕙᓘᓐᓃᑦ 

ᑎᓕᓯᔾᔪᑕᐅᔪᓄᑦ. ᒫᓐᓇ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᑖᒃᑯᓂᖓ ᑐᑭᓯᒋᐊᕈᑎᓂᒃ ᖃᐅᔨᓇᓱᖃᑦᑕᙱᑦᑐᑦ, ᑭᓯᐊᓂ 

ᐸᓖᓯᒃᑯᓐᓂ ᐱᓕᕆᖃᑎᖃᓲᑦ ᑖᒃᑯᓂᖓ ᑎᑎᕋᖅᓯᒪᔪᓂᒃ ᑲᑎᖅᓱᐃᓇᓱᒃᖢᑎᒃ.  

ᐱᓇᔫᑎᑦ ᑎᓕᓯᔾᔪᑕᐅᔪᑦ (FAIA) ᐱᖁᔭᒃᑯᑦ ᕿᑭᖅᑖᓗᖕᒥ 2015/16 

ᓄᓇᓕᒃ EPO−ᒧᑦ ᐱᓇᔫᑎᑦ 
EPOs 

ᐊᖏᖅᑕᐅᔪᑦ 

EPOs 

ᓄᖅᑲᖅᑎᑕᐅᔪᑦ 

EPOs 

ᐊᓯᔾᔨᖅᑐᑦ 
CIO ᐱᓇᔫᑎᑦ 

CIO's 

ᐊᖏᖅᑕᐅᔪᑦ 

ᓴᓂᑭᓗᐊᖅ 1 1     

ᑭᙵᐃᑦ 5 5     

ᑲᖏᖅᑐᒑᐱᒃ 0 0     

ᐃᖃᓗᐃᑦ 13 13 0 1   

ᑭᒻᒥᕈᑦ 0 0     

ᕿᑭᖅᑕᕐᔪᐊᖅ 1 1     

ᐸᓐᓂᖅᑑᖅ 1 1     

ᐃᒃᐱᐊᕐᔪᒃ 4 4 1    

ᒥᑦᑎᒪᑕᓕᒃ 4 4     

ᐃᒡᓗᓕᒃ 1 1     

ᓴᓂᕋᔭᒃ 3 3 2    

ᐊᐅᓱᐃᑦᑐᖅ 0 0 2    

ᖃᐅᓱᐃᑦᑐᖅ 0 0     

ᑲᑎᖦᖢᒋᑦ 33 33 5 1 0 0 

ᐱᓇᔫᑎᑦ ᑎᓕᓯᔾᔪᑕᐅᔪᑦ (FAIA) ᐱᖁᔭᒃᑯᑦ ᑭᕙᓪᓕᕐᒥ 2015/16 

ᓄᓇᓕᒃ EPO ᐱᓇᔫᑎᑦ 
EPOs 

ᐊᖏᖅᑕᐅᔪᑦ 

EPOs 

ᓄᖅᑲᖅᑎᑕᐅᔪᑦ 

EPOs 

ᐊᓯᔾᔨᖅᑐᑦ 
CIO ᐱᓇᔫᑎᑦ 

CIO's 

ᐊᖏᖅᑕᐅᔪᑦ 

ᑲᖏᖅᖠᓂᖅ 6 6     

ᐊᕐᕕᐊᑦ 3 3     

ᑎᑭᕋᕐᔪᐊᖅ 0 0     

ᓴᓪᓕᖅ 10 7 1    

ᖃᒪᓂ’ᑐᐊᖅ 5 5 1    

ᐃᒡᓗᓕᒑᕐᔪᒃ 0 0     

ᓇᐅᔮᑦ 0 0     

ᑲᑎᖦᖢᒋᑦ 24 21 2 0 0 0 

ᐱᓇᔫᑎᑦ ᑎᓕᓯᔾᔪᑕᐅᔪᑦ (FAIA) ᐱᖁᔭᒃᑯᑦ ᕿᑎᕐᒥᐅᓂ 2015/16 

ᓄᓇᓕᒃ EPO ᐱᓇᔫᑎᑦ 
EPOs 

ᐊᖏᖅᑕᐅᔪᑦ 

EPOs 

ᓄᖅᑲᖅᑎᑕᐅᔪᑦ 

EPOs 

ᐊᓯᔾᔨᖅᑐᑦ 
CIO ᐱᓇᔫᑎᑦ 

CIO's 

ᐊᖏᖅᑕᐅᔪᑦ 

ᐅᖅᓱᖅᑑᖅ 0 0     

ᖁᕐᓗᖅᑐᖅ 0 0     

ᐃᖃᓗᒃᑑᑦᑎᐊᖅ 3 3     

ᑕᓗᕐᔪᐊᖅ 1 1     

ᑰᒑᕐᔪᒃ 1 1     

ᑲᑎᖦᖢᒋᑦ 5 5 0 0 0 0 

ᓄᓇᕗᒻᒧᑦ ᑲᑎᖦᖢᒋᑦ 62 59 7 1 0 0 

ᐅᔾᔨᕐᓇᕐᓂᖏᑦ ᐱᔭᐅᔭᕆᐊᓖᑦ ᐃᑲᔫᑎᒃᓴᑦ ᐱᖁᔭᕐᒧᑦ  

ᐃᓚᒌᓂᒃ ᐋᓐᓂᖅᓯᕆᑦᑕᐃᓕᑎᑦᑎᓂᕐᒧᑦ ᐱᖁᔭᖅ ᐱᒻᒪᕆᐅᓪᓗᓂ ᐃᓚᒋᔭᐅᕗᖅ ᓄᓇᓕᖕᓂ ᒪᓕᒐᓕᕆᓂᕐᒨᖓᔪᓄᑦ 

ᐅᔾᔨᕆᔭᐅᓕᖅᑎᑦᑎᓂᕐᒧᑦ ᐃᓚᒌᓄᑦ ᐋᓐᓂᖅᑎᕆᓂᐅᕙᒃᑐᒧᑦ; ᐊᒻᒪᓗ ᓄᖅᑲᖅᑎᑦᑎᓂᕐᒧᑦ ᐃᑲᔪᕐᓂᕐᒧᓪᓗ ᑕᐃᒃᑯᓄᖓ 

ᐋᓐᓂᖅᓱᖅᑕᐅᓲᓄᑦ. ᓄᓇᓕᖕᓂ ᒪᓕᒐᓕᕆᔨᒃᑯᑦ ᐊᒃᓱᕉᑎᖃᐃᓐᓇᕐᓂᐊᖅᑐᑦ ᖃᐅᔨᒪᑎᑦᑎᓗᑎᒃ ᓄᓇᕗᒥᐅᑦ 

ᖃᐅᔨᒪᒐᓗᐊᕐᒪᖔᑕ ᓇᒧᙵᐅᔭᕆᐊᖃᕐᒪᖔᑦ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓯᒪᔭᕆᐊᖃᖅᑎᓪᓗᒋᑦ.  

ᐅᑭᐅᖑᓵᖅᑐᒥ, FAIA−ᒃᑯᓐᓄᑦ ᐱᓕᕆᔨᐅᖃᑎᒌᑦ ᐱᓕᕆᙱᑦᑐᒻᒪᕆᐊᓘᓵᕐᒪᑕ ᐃᖅᑲᓇᐃᔭᖅᑎᑦ 

ᐃᓂᓪᓚᓪᓚᑦᑖᕈᓐᓇᖅᓯᓚᐅᙱᓐᓂᖏᓐᓄᑦ, ᐱᓕᕆᔨᐅᖃᑕᐅᔪᑦ ᐊᒻᒪ ᓇᖕᒥᓂᖃᖃᑕᐅᔪᑦ ᐱᓕᕆᖃᑕᐅᓚᐅᖅᑐᑦ FAIA−ᒃᑯᓐᓂ 

ᐱᓕᕆᔨᐅᖃᑎᒌᓂᒃ. ᓄᓇᓕᖕᓂ ᒪᓕᒐᓕᕆᔨᒃᑯᑦ ᑐᕌᒐᖃᖅᐳᑦ ᐋᖅᑭᒃᓯᑦᑎᐊᒃᑲᓐᓂᕈᒪᓪᓗᑎᒃ ᐱᓕᕆᔨᐅᖃᑎᒌᓂᒃ 

ᐱᓕᕇᓐᓇᖃᑦᑕᖁᓪᓗᒋᑦ ᐃᓱᒫᓘᑕᐅᔪᓂᒃ ᐱᓕᕆᐊᖑᑎᓪᓗᒍ FAIA−ᓕᕆᔪᑦ. 

ᐃᖅᑲᓇᐃᔭᖅᑎᑦ ᓄᓇᓕᖕᓂ ᒪᓕᒐᓕᕆᔨᒃᑯᓐᓂ ᐅᖃᖅᓯᒪᕗᑦ ᐋᖅᑭᒃᓯᒃᑲᓐᓂᕆᐊᖃᕐᓂᖏᓐᓂᒃ ᐱᕕᒃᓴᓂᒃ ᑲᑐᔾᔨᖃᑎᒌᒡᓗᑎᒃ 

ᐃᓕᓐᓂᐊᖅᑕᐅᔪᒃᓴᓂᒃ ᐱᓕᕆᔨᐅᖃᑎᒥᓂᒃ ᐊᒻᒪ ᓇᖕᒥᓂᖃᖃᑕᐅᔪᓂᒃ ᐱᓕᕆᐊᒃᓴᓕᖕᓂᒃ ᓴᖅᑭᑦᑎᓂᕐᒥᒃ FAIA−ᒥ. ᐱᓕᕆᕝᕖᑦ 

ᐱᓕᕆᓂᐊᖅᐳᑦ ᐱᕙᓪᓕᐊᑎᑦᑎᓗᑎᒃ ᑲᑐᔾᔨᖃᑎᒌᒡᓗᑎᒃ ᐃᓕᓐᓂᐊᖅᑎᑦᑎᓂᕐᒥᒃ ᖃᐅᔨᒪᔨᑕᕐᓂᒃ, ᑐᓴᐅᒪᑎᑦᑎᔨᓂᒃ ᐊᒻᒪ 

ᐃᖅᑲᖅᑐᐃᔨᕋᓛᓂᒃ ᑲᑎᒪᑎᑦᑎᔨᐅᖃᑦᑕᖅᑐᓂᒃ FAIA−ᒃᑯᑦ ᓈᓚᒃᑎᑦᑎᑎᓪᓗᒋᑦ. ᑲᑐᔾᔨᖃᑎᒌᒡᓗᑎᒃ ᐃᓕᓐᓂᐊᖅᑎᑦᑎᖃᑦᑕᕐᓂᖅ 

ᐱᕕᖃᕈᑕᐅᓂᐊᖅᐳᖅ ᐱᓕᕆᔨᓕᒫᑦ ᓴᖅᑭᑦᑎᔪᓐᓇᕐᓗᑎᒃ ᐃᓱᒫᓘᑎᒋᔭᖏᓐᓂᒃ ᑐᑭᓕᐅᕐᓗᒋᑦ ᐊᒻᒪ ᐊᐅᓚᑦᑎᐊᕐᓗᒋᑦ 

ᐱᖁᔭᕐᒦᑦᑐᑦ.     

ᓄᓇᓕᖕᓂ ᒪᓕᒐᓕᕆᔨᒃᑯᑦ ᐋᖅᑭᒃᓯᓯᒪᓕᖅᑐᑦ ᐱᓕᕆᔨᓄᑦ ᖃᐅᔨᒪᔾᔪᑎᒃᓴᓂᒃ FAIA−ᒃᑯᓐᓄᑦ ᑭᖑᓪᓕᕐᒥ 

ᓄᑖᙳᕆᐊᖅᑕᐅᓚᐅᖅᑐᖅ 2015−ᖑᑎᓪᓗᒍ. ᐃᓚᖏᑦ ᖃᐅᔨᒪᔾᔪᑎᒃᓴᓃᑦᑐᑦ ᓄᑖᙳᕆᐊᖅᑕᐅᔭᕆᐊᖃᖅᑐᑦ 

ᐃᑲᔪᖅᓱᐃᑦᑎᐊᕐᓂᖅᓴᐅᓕᕐᓗᑎᒃ ᐱᓕᕆᔨᓄᑦ ᐃᑲᔪᓕᕌᖓᑕ ᑲᒪᒋᔭᐅᒋᐊᓕᖕᓂᒃ EPOs−ᓄᑦ ᐅᕝᕙᓘᓐᓃᑦ CIOs−ᓄᑦ.   

ᓄᓇᓕᖕᓂ ᒪᓕᒐᓕᕆᔨᒃᑯᑦ ᐱᓕᕇᓐᓇᕐᓂᐊᖅᑐᑦ ᐃᓕᓐᓂᐊᖅᑎᑦᑎᕙᒡᓗᑎᒃ ᐱᓕᕆᔨᓂᒃ ᐊᒻᒪ ᑲᑎᒪᔨᕋᓛᓂᒃ FAIA−ᓕᕆᔪᓂᒃ, 

ᐃᖅᑲᖅᑐᐃᕕᓕᕆᔪᓂᒃ, ᐊᒻᒪ ᐃᓚᒌᓂᒃ ᒪᒥᓴᖅᑐᓕᕆᓂᕐᒥ. 

ᒪᓕᒐᓕᕆᔨᒃᑯᑦ ᓂᕆᐅᒃᐳᑦ ᐱᓕᕆᔨᑦ ᐊᒻᒪ ᑲᑎᒪᔨᕋᓛᑦ ᖃᓄᐃᒃᓴᔾᔮᙱᓐᓂᖏᓐᓂᒃ ᐅᔾᔨᕆᔭᐅᓕᖅᑎᑦᑎᑎᓪᓗᒋᑦ FAIA−ᒥᒃ 

ᐃᑲᔪᖅᐸᒡᓗᒋᓪᓗ CIOs−ᓕᕆᑎᓪᓗᒋᑦ.    

ᓯᕗᒧᐊᒃᐸᓪᓕᐊᓪᓗᑕ, ᓄᓇᓕᓐᓂ ᐃᖅᑲᖅᑐᐃᕕᓕᕆᔨᒃᑯᑦ ᐊᒃᓱᕉᑎᖃᐃᓐᓇᕐᓂᐊᖅᐳᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ 

ᐃᓚᒋᐊᖅᓯᕙᒡᓗᑎᒃ, ᐃᓕᓐᓂᐊᕐᓂᕐᒥᒃ/ᐃᓄᖕᓂ ᐅᔾᔨᕈᓱᒃᑎᑦᑎᓂᕐᒥᒃ, ᐱᕋᔭᒃᑕᐃᓕᒪᑎᑦᑎᓂᕐᒥᒃ ᐊᒻᒪᓗ ᐱᑦᑎᐊᖅᑕᐅᙱᑦᑐᑦ 

ᐱᔨᑦᑎᕈᑎᖏᓐᓂᒃ ᓄᓇᕗᒥᐅᓗᒃᑖᓄᑦ ᐃᓚᒋᔭᐅᓗᓂ FAIA−ᑯᑦ ᐱᓕᕆᐊᒃᓴᖓᓐᓄᑦ.  


